
Tórbjørn Jacobsen
Tíðargrein síða 9

Løg­
maður á 
ørvarenda

Um nýggjársrøðu 
løgmans síða 14-15

Góð og 
væl pol­
erað røða

At pengar og fíggjarlig áhugamál í 
størri mun enn fyrr stýra raðfesting 
í fjølmiðlunum er sjón fyri søgn. 
Serliga pínlig er støðan viðvíkjandi 
Kringvarpinum, ið seinastu tíðina 
rættiliga hevur verið á útsølu, so 
álvarsliga, at trúvirðið hjá stovni­
num er sett upp á spæl.

Higanifrá hava ákoyringarnar 
ikki trotið – tí niðurbræðingin av 
Kringvarpi Føroya sum public ser­
vice stovni merkist beinleiðis á 
botnlinjuni hjá okkum sum privat­
um miðli, sum einans hevur inn­
tøku av sølu.

Kringvarpið krevur inn skatt 
frá fólki, sum við lóg eru tvungin 
at gjalda 3.625 krónur í kringvarps­

skatti. Tí er tað ikki rætt, at hesin 
stovnur kappast við privatu miðlar­
nar á lýsingarmarknaðinum. Harvið 
verða privatu miðlarnir veikari.

Men ólukkan við kommersialis­
eringini av Kringvarpi Føroya hevur 
nógv víðari avleiðingar enn sum so. 
Bara prinsippið um, at summmi fólk 
keypa sær atgongd til sendiflatuni 
hjá sjónvarpinum er eitt. Annað er, 
at tað verður gjørt nátúrligt, at ein 
veitari bara kann koma til Kring­
varpið við einum góðum hugskoti, 
og so fær hann fríar ræsur til alla 
sendiútgerð, sendinet, starvsfólk í 
Kringvarpinum. Øll duga at síggja, 
at her er ein miðvís niðurlaging í 
gongd. Kringvarpið kann ikki gera 

eina sending, uttan at vit skulu vita, 
hvør hevur goldið fyri hana og hvør 
hevur latið vertinum klæðir. 

Tað ringasta av øllum er, at 
kringvarpsstjórin sjálvur er for­
talari fyri hesi niðurbræðing – og 
so at kringvarpsstýri og landsstýr­
ismaður við ábrygd av stovninum 
ikki rætta hond frá síðu.

Tá Kringvarp Føroya og øll tann 
politiska skipanin soleiðis gongur á 
odda, so er gróðrarbotnur skaptur 
fyri, at tað eisini er í lagi, at aðrir 
miðlar verða boðberar fyri ávís 
sjónarmið. Tíðin er langt síðani 
farin frá gomlu floksbløðunum. 
Men vit síggja tíðindaportalar, 
sum við av handahógvi merktum 

journalistikki gera júst tað sama, 
sum gamla flokspressan gjørdi. Vit 
síggja eisini, at ónevnd, sterk fíggj­

arlig áhugamál keypa seg inn í eitt 
nú portal.fo.

Hendan gongdin er ikki heppin 
– og tað er ikki heppið, at okkara al­
menna Kringvarp gongur á odda. 

Hetta er eitt skráplan fyri tíð­
indaflutningin í Føroyum. Vit í 
Miðlahúsinum vita, hvat tað er at 
verða undir ávirkan av eigara, sum 
vil hava ávís sjónarmið fram. Tí var 
Miðlahúsið gjørt óheft av øllum 
politiskum sum handilsligum 
áhugamálum í 2006.

Fjølmiðlar á skráplani

20 ára gamla Linda 
Dahl og unnustin, 
Høgni Midjord 
vóru úti á miðnátt 
og skutu rakettir, 
tríggjr og ein 
hálvan tíma seinni 
var lítli drongurin 
komin í verðina

Leo Poulsen

Tað gekk ótrúliga skjótt fyri 
seg, tá Linda Dahl átti sín 
fyrsta fødda.

Vit vóru úti og skutu ra­
kettir upp á miðnátt, men 
tá vit vóru komin inn aftur 
máttu vit ringja út á Lands­
sjúkrahúsið og so var tað 
bara at skunda okkum, sigur 
Høgni Midjord.

Hann var sjálvur inni við, 
tá Linda átti.

Tað var sjálvandi eitt ser­
ligt upplivilsi. Barnið varð 
tikið við keisarasnitti, tí puls­
urin á Lindu var so høgur, 
sigur Høgni Midjord.

Hann sigur, at tað, at 
verða fyrsta barnið, sum føtt 
var í árinum, eisini var nakað 
heilt serligt.

Tað er altíð nakað serligt 
at fáa børn, men tað er eyka 

stuttligt, at han skuldi vera 
fyrsti føddi í ár. Men tað er 
eisini ein eitt sindur undarlig 
kensla, tí tú kennir seg so 
hjálparleysan inni har, sigur 
Høgni Midjord.

Drongurin vigaði 3540 
gramm og var 53 sentimetrar 
langur.

Tað gekk ógvuliga skjótt 
fyri seg.

Nú eri eg jú ikki von við 
at eiga børn, men tað var eitt 
sindur skelkandi og ófor­
væntað, sigur Linda Dahl.

Tey vænta, at Linda slepp­

ur heim sunnudagin ella 
mánadagin.

Lítli beiggin var føddur 
heilar 17 dagar ov tíðliga.

Tað var sjálvandi nakað 
heilt serligt, at gerast tey 
fyrstu foreldrini í árinum, 
sigur Linda Dahl.

Høgni Midjord er fótbólts­
spælari og spælir við B36.

Og hvør veit, um hesin ikki 
ein dag eisini fer at spæla við 
B36, sigur Høgni Midjord.

Men tað verður neyvan so, 
um abbin fær nakað at siga.

Kom 17 dagar ov tíðliga

Hóast megin­
parturin av ting­
fólkunum stóðu 
á listanum yvir 
tey, sum ikki hava 
møtt á hvørjum 
fundi, so eru tað 
tó fleiri tingfólk, 
ið møta væl upp 
– so væl, at tey 
eru til arbeiðis á 
hvørjum fundi

Annan jóladag kunngjørdi 
in.fo listan við teimum 
23 tingfólkunum, sum 
ikki hava møtt á hvørjum 
fundi.

Tann, ið hevði verið oftast 
burtur, var Bárður Nielsen 
úr Sambandsflokkinum, 
sum hevði verið burtur frá 
sjey tingfundum, svarandi 
til eitt fráveruprosent upp 
á 16,3. 

Næstur var Bjarni Djur­
holm, sum hevði verið burt­
ur frá fimm fundum, seins 
og Poul Michelsen. Teirra 
fráveruprosent var 11,6.

Poul Michelsen segði við 
Rás2 í síðstu viku, at hann 
var misnøgdur við mátan, 
sum tingið førir protokoll 
uppá. Hann hevði verið 
burtur ein ávísan dag. Tá 
vóru hildnir tríggir ting­
fundir, og tað helt hann 
vera órímuligt.

Men tey, sum hava møtt 
til allar teir 43 fundirnar, 
eru hesi. 

Listin er í bókstavarøð:

1. Aksel V. Johannesen
2. Alfred Olsen
3. Bill Justinussen
4. Eivin Jacobsen
5. Gunvør Balle
6. Helgi Abrahamsen
7. Høgni Karsten Hoydal
8. Kári Páll Højgaard
9. Kristina Háfoss
10. Páll á Reynatúgvu
11. Rósa Samuelsen
12. Sirið Stenberg

12 tingfólk møta 
á hvørjum fundi

Eingin tekur ábyrgd av 
trupulleikanum við KvF

Linda og Høgni saman við soninum á stovu 7 á føðideildini
Mynd: Álvur Haraldsen


